
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

____ _________________ 2016 թվականի N _______ - Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՆՈՅԵՄԲԵՐԻ 19-Ի N 1345-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆԵՐ ԿԱՏԱՐԵԼՈՒ ՄԱՍԻՆ
Համաձայն «Իրավական ակտերի մասին» ՀՀ օրենքի 70-րդ հոդվածի Հայաստանի Հանրապետության կառավարությունը որոշում է`

1. Հայաստանի Հանրապետության կառավարության 2015 թվականի նոյեմբերի 19-ի «Գյումրու քաղաքային համայնքին գույք նվիրելու մասին» N 1345-Ա որոշման մեջ կատարել հետևյալ փոփոխությունները
1) 1-ին կետի 1-ին ենթակետի «7,714,046» թիվը փոխարինել «8.536198» թվով:
2) 2-րդ կետի «մեկամսյա ժամկետում» բառերը փոխարինել «եռամսյա ժամկետում» բառերով:
3) N 1 հավելվածի 5-րդ կետի 3-րդ սյունակի «19052015-08-0030» թիվը և 4-րդ սյունակի «1.109748» թիվը փոխարինել համապատասխանաբար` «30122015-08-0127» և «1.9319» թվերով:
4) N 1 հավելվածի ԸՆԴԱՄԵՆԸ տողի «7.714046» թիվը փոխարինել «8.536198» թվով: 

5) N 2 հավելվածի 10-րդ կետի 2-րդ սյունակում «Մուշ-2-2 թաղամաս» բառերը փոխարինել «Մուշ-2 թաղամաս» բառերով:

ՀՀ քաղաքաշինության նախարար                 Նարեկ Սարգսյան
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՆՈՅԵՄԲԵՐԻ   19-Ի N 1345-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Անհրաժեշտությունը
Հայաստանի Հանրապետության կառավարության 2015 թվականի նոյեմբերի 19-ի      N 1345-Ա որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի անհրաժեշտությունը պայմանավորված է այն հանգամանքով, որ Գյումրու քաղաքային համայնքին նվիրած Հայաստանի Հանրապետության սեփականությունը հանդիսացող Գյումրու քաղաքային համայնքի վարչական տարածքում գտնվող` 7.714.046 հեկտար ընդհանուր մակերեսով 6 հողամասերի մակերեսի հաշվարկման ժամանակ տեղի էր ունեցել չափագրման օպերատորական սխալ, իսկ բազմաբնակարան շենքերից մեկի հասցեն սխալ էր գրանցվել: 
2. Ընթացիկ իրավիճակը և խնդիրները
Գյումրի քաղաքի Մուշ-2 թաղամասի 5/5 հասցեում գտնվող հողամասի (այսուհետ՝ հողամաս) նկատմամբ 2015 թվականի ապրիլի 2-ին՝ անշարժ գույքի փոխանակության              2011 թվականի ապրիլի 22-ի N3595 պայմանագրի հիման վրա գրանցվել է Գլենդել Հիլզ          փակ բաժնետիրական ընկերության սեփականության իրավունքը` գրանցման վկայական      N 02042015-08-0064, որտեղ հողամասի մակերեսի չափը ֆիքսված է 1.109748 հա:

Այնուհետև հողամասի նկատմամբ՝ անշարժ գույքի առուվաճառքի 2015 թվականի մայիսի 13-ի N 1401 պայմանագրի հիման վրա, 2015 թվականի մայիսի 19-ին գրանցվել է Հայաստանի Հանրապետության սեփականության իրավունքը` գրանցման վկայական           N 02042015-08-0030, որտեղ հողամասի մակերեսի չափը ևս ֆիքսված է 1.109748 հա: 

Հարկ է նշել, որ Գյումրի քաղաքի Մուշ-2 և Անի թաղամասերում 2012 թվականին պետական աջակցությամբ իրականացվող բնակարանային շինարարության ծրագրի շրջանակներում ձեռք բերված, սակայն չկառուցապատված հողամասերի (այդ թվում՝ Մուշ-2 թաղամասի 5/5 հասցեում գտնվող հողամասի) հետագա շահագործման և սպասարկման հետ կապված հարցերի կարգավորման նպատակով ընդունվել է ՀՀ կառավարության 2015 թվականի նոյեմբերի 19-ի N 1345-Ա որոշումը (այսուհետ՝ որոշում), որի 1-ին հավելվածի 5-րդ տողում՝ հիմք ընդունելով սեփականության իրավունքի գրանցման N 02042015-08-0030 վկայականը, հողամասի մակերեսի չափը նշվել է 1.109748 հա:
Ընդ որում, նշված որոշման 2-րդ կետով հանձնարարվել է ՀՀ քաղաքաշինության նախարարությանը՝ որոշումն ուժի մեջ մտնելուց հետո մեկամսյա ժամկետում Հայաստանի Հանրապետության անունից Գյումրու քաղաքապետի հետ համատեղ իրականացնել սույն որոշման 1-ին կետում նշված գույքի նվիրատվության պայմանագրերի կնքումը: Որոշումն ուժի մեջ է մտել 2015 թվականի նոյեմբերի 25-ին, ըստ այդմ՝ նվիրատվության պայմանագրերը պետք է կնքվեին մինչև 2015 թվականի դեկտեմբերի 25-ը:  
Սակայն, Պրոջեքթ ՍՊ ընկերության կողմից 2015 թվականի դեկտեմբերի 22-ին ներկայացվել է տեղեկատվություն, որի համաձայն հողամասի իրական մակերեսը` համաձայն ՀՀ կառավարությանն առընթեր անշարժ գույքի կադաստրի կոմիտեում գրանցված հատակագծի կոորդինատների կազմում է 1.9319 հա, ոչ թե 1.109748 հա:

Այդ պարագայում անհրաժեշտություն է առաջանում հողամասերի մակերեսի չափի հետ կապված համապատասխան փոփոխություն կատարել որոշման մեջ, մասնավորապես 1-ին կետի 1-ին ենթակետում, 1-ին հավելվածի 5-րդ և 7-րդ տողերում:
Դրա հետ մեկտեղ, որոշման 2-րդ հավելվածի 10-րդ տողում նշված հասցեում գտնվող բազմաբնակարան շենքի նկատմամբ ՀՀ սեփականության իրավունքը գրանցվել է 2015 թվականի սեպտեմբերի 23-ին, ինչի հիման վրա տրվել է N 23092015-08-0002 վկայականը և N ՄՏ-29092015-0319 միասնական տեղեկանքը, որտեղ հասցեն նշված է Մուշ-2-2 թաղամաս: Դրանից հետո, նույն շենքի նկատմամբ ՀՀ սեփականության իրավունք է գրանցվել 2015 թվականի սեպտեմբերի 29-ին, ինչի հիման վրա տրվել է իրավունքի նոր՝     N 21102015-08-0001 վկայականը և N ՄՏ-21102015-08-0095 տեղեկանքը: Սակայն, հետագայում պարզվել է, որ վկայականում և միասնական տեղեկանքում սխալ հասցե է գրանցվել: ՀՀ Շիրակի մարզի Գյումրի համայնքի ղեկավարի 2015 թվականի դեկտեմբերի 1-ի N 2207-Ա որոշման համաձայն հասցեն փոփոխվել է Մուշ-2 թաղամաս, ինչի հիման վրա տրվել է սեփականության իրավունքի նոր` N 07122015-08-0001 վկայականը և                        N ՄՏ-07122015-08-0111 միասնական տեղեկանքը: Այդ կապացությամբ, անհրաժեշտություն է առաջանում որոշման մեջ փոփոխություն կատարել նաև այդ հասցեի մասով: 

Միաժամանակ, հաշվի առնելով, որ որոշմամբ սահմանված ժամկետում նվիրատվության պայմանագրերի կնքումը արդեն իսկ իրատեսական չէ, հետևաբար անհրաժեշտ է երկարաձգել նվիրատվության պայմանագրերի կնքման համար սահմանված ժամկետը երեք ամսով:

3. Տվյալ բնագավառում իրականացվող քաղաքականությունը
Իրավական ակտի նախագիծը համապատասխանում է բնագավառում իրականացվող քաղաքականությանը:
4. Կարգավորման նպատակը և բնույթը

Հաշվի առնելով այն, որ Հայաստանի Հանրապետության կառավարության 2015 թվականի նոյեմբերի 19-ի N 1345-Ա որոշման մեջ նշված հողամասի մակերեսի հաշվարկները և բազմաբնակարան շենքի հասցեն սխալ են գրված, և հնարավոր չէ կատարել դրանից բխող մյուս կետերի պահանջները, անհրաժեշտ է որոշման մեջ կատարել համապատասխան փոփոխություններ: 

5. Նախագծի մշակման գործընթացում ներգրավված ինստիտուտները և անձինք

ՀՀ քաղաքաշինության նախարարությունը:

6. Ակնկալվող արդյունք


Հայաստանի Հանրապետության կառավարության 2015 թվականի նոյեմբերի 19-ի      N 1345-Ա որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի
ընդունմամբ հնարավորություն է ստեղծվում կատարված շտկումների հիման վրա ապահովել հետագա գործընթացի բնականոն ընթացքը:

ՀՀ քաղաքաշինության նախարար                 Նարեկ Սարգսյան
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՆՈՅԵՄԲԵՐԻ   19-Ի N 1345-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՓՈՓՈԽՈՒԹՅԱՆ ՄԱՍԻՆ 

ՀՀ քաղաքաշինության նախարար                 Նարեկ Սարգսյան
ՏԵՂԵԿԱՆՔ

             1.   Այլ իրավական ակտերում փոփոխությունների և/կամ լրացումների      անհրաժեշտությունը

Հայաստանի Հանրապետության կառավարության 2015 թվականի նոյեմբերի 19-ի      N 1345-Ա որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա: 
2. Միջազգային պայմանագրերով ստանձնած պարտավորությունների հետ    համապատասխանությունը
Հայաստանի Հանրապետության կառավարության 2015 թվականի նոյեմբերի 19-ի      N 1345-Ա որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագիծը համապատասխանում է միջազգային պայմանագրերով ստանձնած պարտավորություններին:
ՀՀ քաղաքաշինության նախարար                 Նարեկ Սարգսյան
ՏԵՂԵԿԱՆՔ

ՈՐՈՇՄԱՆ ՆԱԽԱԳԾԻ ՆԱԽԱԳԾՄԱՆԸ և ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ
1. Հասարակությանը նախագծի վերաբերյալ իրազեկումը

Հայաստանի Հանրապետության կառավարության 2015 թվականի նոյեմբերի 19-ի  N 1345-Ա որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագիծը տեղադրվել է www.minurban.am կայքում.
2. Հասարակության մասնակցությունը նախագծմանը և/կամ քննարկումներին
Հայաստանի Հանրապետության կառավարության 2015 թվականի նոյեմբերի 19-ի          N 1345-Ա որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի վերաբերյալ առաջարկություններ չեն ներկայացվել: 
ՀՀ քաղաքաշինության նախարար                 Նարեկ Սարգսյան
